
HO PHETHAHATSWA DINTLAFATSO TSA MELAO YA LEKGETHO  

 

Tshwane, 8 Tshitwe 2021 - SARS e tla qala ka diphetoho mekgwatshebetsong ya yona ho 

tloha ka la 1 Tlhakubele 2022 ho thibela balefalekgetho ba fumanang lekeno ho tswa 

mohloding o fetang o le mong le moo o mong wa mehlodi eo ya lekeno e tswang letloleng la 

peho ya meja fatshe, e qetellang e bakile hore ho be le sekoloto se seholo sa lekgetho se 

lokelang ho leshwa SARS ka mora hlahlobo ya dikgutliso tsa bona tsa lekgetho.  

 

SARS e hlokometse hore ho ka ba le sekoloto se seholo sa lekgetho mafelong a selemo ha 

mehlodi yohle ya lekeno e kopanngwa ka sepheo sa ho fumana lekeno le lokelang ho lefiswa 

lekgetho le hore ho kolotwa lekgetho le lekae. Ho shebana le sena, melao e tsebisitsweng 

morao tjena e neha SARS monyetla wa ho beha sekgahla sa lekgetho se tlang ho sebediswa 

mabapi le khiro e kopantsweng le/kapa mehlodi ya penshene ya lekeno bakeng sa 

molefalekgetho. Sekgahla sa lekgetho se tlang ho sebediswa se itshetlehile hodima data ya 

moraorao tjena e fumanehang ho SARS mme sekgahla seo se tla fuwa batsamaisi ba matlole 

a peho ya meja fatshe hore ba tle ba tsebe hu hula PAYE ho latela data eo. 

 

Beng ba mesebetsi ba fumana sekgahla sena ka e@syFile™ mme se tla sebetsa feela ho 

balefalekgetho ba nang le lekeno la mofuta wa peho ya meja fatshe. Mokgwatshebetso wa 

SARS wa PAYE o dumella hore molefalekgetho a lefiswe lekgetho kgwedi ka nngwe ho latela 

sekgahla se hodingwana hore ebang ho na le sekoloto sa lekgetho mafelong a selemo, sena 

se be kgostofaditswe ka botlalo. Le ha ho le jwalo, ha se balefalekgetho ba bangata ba welang 

tlasa mokgahelo ona ba sebedisang boikgethelo bona. 

 

Khomishenara ya SARS Edward Kieswetter o boletse hore mokgatlo o ntse o ikemiseditse ho 

fana ka tlhakisetso le netefaletso ho balefalekgetho mabapi le boitlamo ba bona ba molao. 

SARS e bile e tsitlallella ho nolofatsa boikobelo ba tefo ya lekgetho ka tshebediso ya diphetoho 

tse kang tsena tsa mokgwatshebetso. 

 

Ho fumana lesedi le fetang lena, ikopanye le Sarsmedia@sars.gov.za 

